
Baya: Kʉnapɨa baya ɓɔ Asʉɓɨɨ akyɨa 
moni ngika a꞉panaka tʉkʉ kyɨaa.

Bibilia: Amati ʉ Bibilia wakwanana 
kupopoko itungwio ngia yɨ Asʉɓɨɨ ekoo 
ɓombi nʉ ʉɓɨɨ nguangɔ naɓɔ. 

Ɓʉɓɨɓɨ: Moni kɔɔ ɓiɓi ngika kaakyɨa ika 
kambakakataa Asʉɓɨɨ. Moni ngikʉnanɨ 
kaatinangyo ɓɔ kɔɔnyɨakɔmʉ nʉ ɓuɗo 
ngiɓa Asʉɓɨɨ a꞉napɨa aka ekoo ʉndɛsʉ.

Ɓʉngama ɓʉ Asʉɓɨɨ: Ɓʉngama ɓʉ 
Asʉɓɨɨ ɓaakyɨa akʉ izi ngia ɓombi 
ɓaakyɨa-ɔɔ nayɔ kʉkɔ.

Idyo yɨ Asʉɓɨɨ: Ɓakpataka ɓʉ Yeso 
ɓaatunguo ingyo nʉ jʉkana ngiangɔ akʉ 
ingyo 'upi akʉ mukati nʉ vinyo. 

Jʉkana akʉ ingyo: Yeso a꞉jʉkana akʉ 
ingyo. Ɓisi mʉngana ɓombi kʉ ɓuɓomu 
ɓa꞊jʉkana sina akʉ ingyo. Kija Asʉɓɨɨ 
a꞊tɨna 'ʉkɔmbɔ wʉ ɓombi kʉ ɓuɓomu.

Kʉtʉa: Ɨkyɛmɛ kʉ iɓomu ya꞊ka tika yɨ 
ɨtakɨ-takɨ ati ngia Yeso a꞊tʉa-ɔɔ ya akʉ 
ɨtaka. Asʉɓɨɨ a꞊nɨtaniso ekoo ɓisi nʉ 
ɨtaka kʉka tiga ɨkyɛmɛ yɨ ɨtakɨ-takɨ.

Malaika: Titima wʉ Asʉɓɨɨ iya 
ɓambakamʉna.

Masɨa: 'Ngama ngia ɓa꞉mʉɗɨa 
umbundo'. Masɨa ya ino ngia yanʉ 
ʉɗaɗa wʉ Ɓaebalania iya ɓa꞉nicho nʉ 
Igiliki ɓɔ Klisito.

Musalaba: Ɨkyɛmɛ ngia ɓa꞉ɓakaka-
ɔɔ Yeso nayɔ kʉdyiso ɓʉka-ɓʉkaɨ 
ɓambʉmʉwa, ambʉbaya tʉkʉ bayaa. 
Ya꞉ka tiga isisinio yɨ ɓombi ngiɓa 
ɓaakpata Yeso.

Mwana ʉ Asʉɓɨɨ: Ino yɨ Yeso. Ɛyɔ 
i꞉nye Asʉɓɨɨ iya a꞉ka ya akʉ ɨtaka ndʉ 
mombi wʉ ɨtaka, ndʉ Mwana ʉ Asʉɓɨɨ. 

Nɨta Asʉɓɨɨ: Wakʉyakanaka nʉ 
Asʉɓɨɨ ɓʉkatɛ yɛmɔ nʉ iyo wambuɓio 
nayɔ kʉkɔ.

Pasɨka: Ʉmbɔ wɔɔ tungue jʉkana 
akʉ ingyo ngia yɨ Yeso. Kʉ akʉ ɓ́isi 
ngiɓʉnanɨ Ɓayuda ɓaatiniso ʉmbɔ 
kutunguo ɓʉa ngiindaɓʉ akʉ ɓubayo 
anʉ Misili, ʉwa ɓaausoko kʉ ɓɔ Pasɨka. 

Sɨtanɨ: Makwa wʉ Asʉɓɨɨ nʉ wʉ ɓombi 
iya ambakanyɨa akʉ mesu.(Ino yangɔ 
yɛmɔ ya ɓɔ Abɨa).

Titima: 'Ʉkpataka wʉ Yeso.

Ʉɓɨɨ wʉ mɨtʉ yɨ ɨpá nʉ mɨtʉ yɨ 
ɨpá: Kuɓio kʉkʉʉ ɨzɔ nʉ Yeso kʉndʉ 
aka Asʉɓɨɨ a꞉maiso-ɔɔ. Ɓaanyɨa nʉ 
ʉɓɨɨ nguʉnanɨ mbise ʉ ingyo nʉ 
wambʉkɔmʉ nʉ 'upipio. 

Ʉmbʉa: Kumbo ɔɔ manzanza kʉ 
'uɓomu ngia Asʉɓɨɨ aanzo ɓombi kʉ 
ɓuɓomu ngiɓa ɓaakyɨa moni ngika ɛyɔ 
aakʉnda.

Ʉpɨa: Asʉɓɨɨ aapia mombi abana ndʉ 
yɨkwananakɔmʉ ɓʉmʉpɨa. Asʉɓɨɨ 
akwanana nɔwɛ kʉpɨa ndʉ wanicho 
'ʉtʉma nʉ nɨtana kingono. Wakwanana 
kʉnyɨa nʉ ʉpɨa jʉ Yeso a꞉dya ɓʉka-
ɓʉkaɨ ngiɓa isu ka꞉kwanana kʉdya 
engo. 

Ʉtʉma wɔɔ Tu: 'Ʉtʉma wʉ Asʉɓɨɨ wa 
uwa ɛyɔ aakʉnda wuɓio amati ʉ ɓombi 
ngiɓa baakpata Yeso.

Yeso: Ino yɨ Mwana ʉ Asʉɓɨɨ. Inyi yɨ 
ino ngiinanɨ ya ɓɔ 'Asʉɓɨɨ aahiiso'

YA ƗMANƗ…



YESO MASƗA 
A ANƗ?
Yɨpa tiga mugo ndʉ 2.000 aka 
Yeso i꞉nye-ɔɔ anʉ Ɨsalaɛlɛ. Kanayɔ 
kusoko ɓɔ ‘Yeso Masɨa’ yɛmɔ ɓɔ 
‘Yeso Klisito’ Inyi yɛngɔ ya ɓɔ a 
Ngama. Ambʉkɔmʉ tʉkʉ Ngama 
ɨsʉkʉɓwanɨ. Ɨkyɛmɨngana ɓaasoko 
Yeso ɓɔ ‘Mwana ʉ Asʉɓɨɨ’ yɛmɔ 
ɓɔ ‘Mwana ngia wʉ Mombi’. 
Moni ngikʉnanɨ kakusigo ɓɔ ɛyɔ 
a wʉ Asʉɓɨɨ nʉ akʉ wʉ ɓombi. 
Uduɓa wʉ ʉɓɨɨ ngua wʉ Yeso 
waʉngakanakise amati ʉ Biblia. 
Uduɓa nguʉnanɨ wa ʉja ʉwa 
ɓaaʉchwa wati kʉ uɓomu.

ƁƆNDƆ 
ƁɄ YESO
Wati nga ka-ɔɔ akɛ wa꞉faniso 
kʉʉngwa nʉtanɨa ngia yɨ Yeso iya 
yɨpa tiga mugo ndʉ 2000. Ɓombi 
ɓi꞉nye kɨndaka nʉ mɨtɨndɨ nʉ ekoo 
ɓapunda, nʉ ekoo ɓangamia nʉ ekoo 
ʉ ɓafalasɨ. Wagba wɔɔ ʉja wʉ Ɓʉlayɨ 
nʉ wagba ngua ɨpá yaaɓʉa-ɛɛ akʉ ati 
ɔngɔ, nʉ wagba wʉ ɨkʉʉ wʉ Aflika 
wi꞉nye ɛsɨ ʉ ɓʉngama ɓʉ Ɓalɔma. 
Ɓombi ɓaja ɓambikinye yo tɨndakɨa nʉ 
popoko balʉa, ɨkyɛmɨngana Ɓayuda 
anʉ Ɨsalaɛlɛ ɓi꞉nye yo yɨndaɓʉ balʉa 
yoo. Ɓi꞉nye ɓusoko ɓɔ ɓombi ɓʉ ɨtaɓʉ.

Asʉɓɨɨ aayaka ‘upi akʉ ɨtaɓʉ, amati ʉ 
Bibilia. Ɛyɔ kʉ a꞉kyɨa kumbo kʉ ‘uɓomu 
nʉ akʉkʉnda kuɓio nʉ ɓayo nʉ 
ɓombi kʉ ɓuɓomu. Yeso a꞉pana moni 
ngikʉnanɨ ɓʉ ngbɛlɛ ngbɛlɛ nadɨndɨ.



ƗSALAƐLƐ AKɄ 
ƁƆNDƆ ƁɄ 
YESO

Gʉlʉ ɔɔ ʉja wʉ Yelusalɛma

Ɓagɨpa ɓʉ Galilaya, Samalɨa nʉ Yudɛa.

Ɓubamu: kilɔmɛtɛlɛ 28.000 akʉ magba 
kɔngɔ ɓʉgɨna kʉ muɓomu.

Ɨjɨjɨ: Wagba wʉ ɨtaka ngua wʉ ɨsɨ 
nadɨndɨ.

Polotiki: Kʉʉngwa igo 63 mbise ʉ 
nʉtanɨa yɨ Klisito Ɓaɛsalaɛlɛ ɓi꞉nye ɛsɨ ʉ 
ɓubayo ɓʉ Ɓalɔma.

Leta: Pɔtio Pilato i꞉nye ngama ʉ gɨpa 
ʉ Ɓalɔma anʉ Ɨsalaɛlɛ amati ʉ gɨpa ʉ 
Tibelia, ngama ɔɔ ʉja ngia wʉ Ɓalɔma i꞉nye 
ngama ekoo angɔ. 

Ɨtanda: Ɨtanda yɨ Ɓayuda. Ɓayuda 
ɓi꞉nye nʉ ɨkáa yɨ Asʉɓɨɨ anʉ Yelusalɛma. 
Ɓakumu-kumu ɓi꞉nye kyɨa mɨgbʉ yɨ kuu kʉ 
iɓomu yɨ ɨtanda ngiindaɓʉ nʉ ɓapananakɨa 
(ndʉ Ɓafalisayɔ) iɓa ɓaapanɨa ɓombi 
mapanʉ kʉ Bibilia.

Maɗaɗa: Ebelenia (ʉɗaɗa wʉ Ɓayuda) 
Igiliki (ʉɗaɗa ngua ɓi꞉nye ʉyaka akʉ 
lɨkʉmbʉ kʉ di di di) Ilatini (ʉɗaɗa wʉ 
Ɓalɔma).

Ɗei ɔɔ bamu wʉ 
Meditelanea

Kapɛlɛnaumu

Najalɛtɛ

Yelusalɛma

Yɔlɔdanɨ

Yapuu yɛɛ ɨja 
yɨ Galilaya

GALILAYA

SAMALƗA

YUDƐA



Jʉtanɨ ungbutu wʉ ɓombi wa ʉmaɨ 
anambamba ʉ ɗei ɔɔ ʉja ɓɔmʉ?

Ɓieni ɓʉndanɛ! 
Ɓʉngama ɓʉ 

Asʉɓɨɨ ɓakʉka. 

Iinanɨ yaɓio isisinio 
kʉpananiso ɓɔ nʉfaniso 

ʉɓɨɨ wʉ ɨtakɨ-takɨ.

Ajʉ nakʉkʉnda kʉnyɨa 
nʉ ʉɓɨɨ wʉ ɨtakɨ-
takɨ ɓiɛ? Kʉ ɓwanɨ 

nʉkwanana kʉpanzaka 
ɓʉɓiɓi ngiɓʉndɛnʉ, 

ɓambuniɓatiso.

Ya ndʉ ananɨ! Yambʉkɔmʉ nʉ mombi gʉkʉ 
mʉngana iya akwanana kuhimbo 'ʉkɔmbɔ ngua 

wʉ Asʉɓɨɨ. Ɨkyɛmɨngana, mbise asɛmɛ yanʉ 
mombi wɔmɔ iya anʉ angu nadindɨ nɛmɛ kʉɓaa 

ɛmɛ, a꞊niɓatiso nʉ angu wʉ 'Ʉtʉma wɔɔ Tu. 

Ʉkeni! Kakyɨeni 
tanɨ? Anɨ ʉkwanana 

kuɓio nʉ ʉɓɨɨ wɔɔ 
jaɓanakɨɛ?

Ɓʉtɨ kʉ ɓubomu ngiɓa 
ɓambʉkʉmɔ lipumo lɔɔ 
liɗo ɓa꞊ɓʉtɨna tɨnaa, 

ɓambuɓugiso akʉ dyaa.

Jʉ angbaka ngia wʉ 'ʉkɔmbɔ wʉ 
Asʉɓɨɨ a ʉnapɨɛ kʉkyɨkyaka 

miyo yɨ ɓʉtɨ…

Nicho ʉɓɨɨ nguʉsɔɔ!

Tidoo! Ɓʉkʉnda 
ngiɓʉsɔɔ 

ɓʉkyɨanɨa, 
Ɓʉngama 

ngiɓʉsɔɔ ɓʉka!

Wʉkwanana 
kʉkyɨa ndʉ anaa! 

Naɓatiso, ɓʉkʉnda 
ngiɓa ɓʉ Asʉɓɨɨ 

ɓʉkyɨanɨa.

Kʉ ɓwanɨ, iyo yambʉkɔnɨɔ 
kʉʉngwa ekoo ʉ ɓisi…

Mwana ngiasɛmɛ 
wʉ ɓʉkʉnda 

iiyakɛ, iya 
aanakataa 
nadɨndɨ.

Mombi ngia akʉka 
mbise asɛmɛ anʉ angu 

nadindɨ nɛmɛ kʉɓaa ɛmɛ. 
A꞊niɓatiso nʉ angu wʉ 

'Ʉtʉma wɔɔ Tu nʉ dyaa 
ngia yɨ Asʉɓɨɨ. Moni 

ngikʉnanɨ ka꞊kwanana 
ninu kunicho kingono. 

Mombi ɔngɔ ʉnʉ ɓɔ Yeso.

Ɓombi kʉ ɓuɓomu ɓaasoko mombi 
ngiinanɨ akʉpanɨa anambamba ʉ ɗei ɔɔ 

ʉja ɓɔ Yʉanɨ ngia aabatiso ɓombi.

Tiga mbise ɔngɔ..

Wambʉkwa
nana tiga 

nɛmɛ 
kuɓatiso 

ɛmɛ!

KAPƐLƐNAUMU

YƆ
LƆ

DA
NƗ

KANA

YELUSALƐMA

NAJALƐTƐ

GALILAYA

YUDƐA

ƗSALAƐLƐ

Ya ɓwanɨ, 
Tidoo! 

Makʉkʉnda 
kʉkyɨa 

ɓʉkʉnda 
ngiɓʉsɔɔ.

Sɨtanɨ iya a ngama ʉ moni kʉ umomo iya ɓambakamʉna, iya 
anʉ ʉpanʉ akʉ ɨtaka kʉ iɓomu 'upi akʉ ingyo nʉ ɓʉɓɨɓɨ.

Amati ʉ makwaa 40 nuɓutu kʉndʉ nʉ 'usoti, 
chʉkɔmʉ Yeso ambʉdya gʉkʉ ɨkyɛmɛ. Amati 
ʉ nɨta, Yeso ambʉna ɨkyɛmɛ ndʉ ʉtakanaka 
nayɔ kʉpana kuu ngiangɔ ɓʉ ngbɛlɛ ngbɛlɛ.

Kusigo bɔ moni ngikʉnanɨ 
kʉkyananakɨa, yɨta ɓɔ Yeso 
akwananakiso moni ngika 

Asʉɓɨɨ a꞉maiso kʉɓwanakiso 
ɓombi akʉ ‘ʉkɔmbɔ nʉ ingyo. 

Yʉanɨ ngia aaɓatiso ɓombi akʉpana 
Yeso na akʉ ɗei ʉ Yɔlɔdanɨ.

Iya ɓa꞉ɓätiso nayɔ Yeso 
'Ʉtʉma wʉ Asʉɓɨɨ 

wambumutitio kʉsa akʉ 
'ukengu.

Kangeni! Mwana ʉ Kɔndɔlɔ 
ngia wʉ Asʉɓɨɨ iiyakɛ, iya 

aaʉngwiso ɓʉɓɨɓɨ ɓʉ ɓombi 
ɓʉ ɨtaka.

Ɓaɨsalaɛlɛ 
ɓambikinye nʉ 

angu, ɓangɛ ɓi꞉nye 
ɓʉkyananaka 

ɓʉmbʉmʉ nʉ ɓi꞉nye 
kusiɓo tʉa ngia yɨ 
Masɨa kʉndʉ aka 

lɨgbɛ la꞉ngaka jɛnɛ-
ɔɔ moni ekoo ɔngɔ. 
Ɛyɔ kʉ a꞊maiso sina 

ɓingono ngiɓa ɓʉ 
Asʉɓɨɨ!

Akʉ ʉkpanganɨa wʉ ɓɔndɔ ngibʉndɛsʉ, Yʉanɨ 
ngia aaɓatiso ɓombi akʉtambanakɨa Ɓaɨsalaɛlɛ 
tʉa ngia yɨ Masɨa. Ati ngiinanɨ, Ɓalɔma ɓi꞉nye 
kʉkanga ɓʉja ɓʉ mʉwa ɓʉ ɨtaka. Ɨsalaɛlɛ i꞉nye 
ati ngiinanɨ tʉkʉ mwana ʉ izi yɛɛ ɗɛkɛkɛ akʉ 

ɓʉngama ɓʉ Ɓalɔma.

Ɨkyɛmɨngana, Sɨtanɨ iya a makwa 
wʉ Yeso akʉhata tʉkʉ nayɔ 
kʉkwisiso akʉ kuu yɨ Asʉɓɨɨ.

Chʉkɔɔ! Ɓa꞉tɨndakɨa ɓɔ ʉɓɨɨ 
ngua wʉ mombi 

wambʉkɔmʉ tʉkʉ ekoo 
mukati, ɨkyɛmɨngana wa aka 
ekoo moni kʉ muɓomu ngika 

Asʉɓɨɨ aayaka!

Ndʉ waɓio kingono Mwana ʉ 
Asʉɓɨɨ, nicho ikopi ngiakɛ 

kʉnɨtanaka mukati!

 Ndʉ waɓio Mwana ʉ Asʉɓɨɨ, 
bʉmbʉa kʉʉngwa ekoo 

ʉpaʉ wʉ ɨkáa yɨ Asʉɓɨɨ ngia! 
Ajʉ ɓa꞉tɨndakɨakɔmʉ-zʉ ɓɔ 

ɓamalaika ɓa꞊natɨnganɨa 
tɨnganɨanɨ ɓiɛ?

Ndʉ ya tɔ ɓwanɨ...! 
Gbʉkʉmɨa nʉ muwuu 

apɛɛ asɛmɛ nɛmɛ kubibiso, 
ma꞊nanzo ɓʉngama ekoo ʉ 

ɨtaka kʉ iɓomu.

Kija Sɨtanɨ a꞉sɨa Yeso akʉ wati, 
ɓamalaika ngiɓa ɓa ekoo ɓisi 
ɓambijo nayɔ kʉkyananakɨa.

Yeso 'uhue nʉ 'Ʉtʉma wʉ 
Asʉɓɨɨ, ambʉtʉa anʉ Galilaya 

akʉ gɨpa ʉ wagba wʉ ɨkʉʉ 
akʉ a꞉yoko-ɛɛ. Nɨngbaa, ɓombi 
ɓambʉka nayɔ kʉgbʉka. Ɓi꞉nye 
kʉkʉnda kʉmbɨa ɓɔ ajʉ a Masɨa 

ngia lɨgbɛ la꞉yaka jɛnɛ moni 
ekoo angɔ…

Sɨtanɨ, ʉngwa! 
Jʉ ɓa꞉tɨndakɨa ɓɔ 

bibiso tʉkʉ Asʉɓɨɨ, 
wambʉmʉkyananakɨa 
tʉkʉ ɛyɔ kʉ nangana.

Chʉkɔɔ! Ɓa꞉tɨndakɨa 
ɓata kʉ ɓɔ 

wɔɔkanyokɔmʉ 
Asʉɓɨɨ.

Ʉmbɔ wʉ chɨkana wa anʉ Kana, akʉ lɨkpangba lʉ Galilaya… Yeso a kʉ ananɨ akʉ ʉmbɔ wʉ 
chɨkana ɨzɔ nʉ inye nʉ ɓadii 

ɓangɔ ngana ngana.

Ɛyɔ ati-zʉ 
anɨ ɓʉ kpɛ?

Yeso ngia wʉ 
Najalɛtɛ kʉ ʉ꞉kyɨa 
moni ngikʉnanɨ!

Yɨkyɨanɨa ta? Mepo kʉnɨtanaka vinyo! Vinyo ngakɛ 
a kingono. Mambʉnakɔmʉ sina ʉmbɔ ndʉ uwa.

Kana-zʉ. Iya ɔɔ ɓʉkaɨ akɛ 
wʉ'uɓoso-zʉ jʉtanɨ 

kʉɓʉya tʉkʉ akʉ ʉmbɔ 
wa tiga-ɔɔ kusio?

Chʉkɔmʉ tii ɓata mepo 
ikakɛ. Vinyo tiga iya! 

Vinyo kingono!

?

Huikiseni lizikio ngilalɛ nʉ 
mepo, kija nasɨa makʉʉ ʉ 

ʉmbɔ kʉkana engo…Moni kʉ muɓomu 
ngika Yeso a꞊nɨɓɨa, 
kyɨeni tʉkʉ kyɨaa.

Moni kɔɔ ɓɨɓɨ 
tɨma! Vinyo 

usio sioo.

Ɨkyɛmɨngana, ʉmbɔ tii 
tʉkʉ ɓʉ chukpu…

Yeso a꞉faniso kuu ngiangɔ anʉ Galilaya. Yi꞉nye akʉ mʉa nguakɛ aka 
a꞉faniso-ɔɔ yaka moni ɓʉ ngbɛlɛ ngbɛlɛ ekoo Ɓʉngama ɓʉ Asʉɓɨɨ anʉ 

Kapɛlɛnaumu, mwanʉ ɨkʉmbʉ yɨ ɓombi ɓɔɔ ɓʉfɛ sipe.

A꞉chwa ɓakpataka 
ngiɓangɔ ɓʉ pɛɛ naa. 

Pɛtɛlɔ! Kʉɗʉana 
akʉ mʉa wɔɔ ɗu, 
wambugiso mɨkaʉ 

naa. 

Makʉʉɓɨɨ, kʉkwaya kuu 
kupi chʉkɔmʉ kambʉfa 
'usipe gʉkʉ mungono.

Jʉ kʉ ɔwɛ 
wu꞉sigoo...

Ɨkyɛmɨngana! 
Yɨkyɨanɨa ta… Huu! 

Ya tʉkʉ kingono!

Yakɔbɔ, 
Yʉanɨ, 

ikeni-zʉ! 
Kaakyɨa 

kambufenik
ɔmʉ sina 

sipe ɨja ndʉ 
iya.

Ʉngwa tinene nɛmɛ 
Makʉʉbɨɨ. Ma 

mombi ʉ ɓʉɓɨɓɨ. Nakpate!

Pɛtɛlɔ, wɔɔkwa ʉɓá! Kʉʉngwa 
ɨtakɨ-takɨ ngiakɛ waɓio tiga kʉfa 

ɓombi ndʉ iya ɓaafa-ɔɔ sipe.

Ekeni, nakpate! Manɨnapɨa 
tiga ɓombi ɓɔɔ ɓʉfɛ ɓombi 

ndʉ iya ɓaafa-ɔɔ sipe.

Ɨgyagya nʉ ɓombi ɓʉ ɓanangyɨa jʉ 
Ɓʉngama ɓʉ Asʉɓɨɨ ɓa aka ekoo ʉndaɓʉ.

Yeso a꞉kɨnda anʉ Galilaya 
kʉ uɓomu ɨzɔ nʉ ɓakptaka 

ngiɓangɔ kʉɓɨakɨa ɓombi kʉ 
ɓuɓomu ɨsaʉ ekoo Ɓʉngama 

ɓʉ Asʉɓɨɨ. A꞉hiiso mɨgbʉ 
yɨ ɓakwisikiso kʉ iɓomu nʉ 

kpinyo mɨtʉma yɨ ɓabɨa. Moni 
ngikʉnanɨ ka꞉mbangɨa ɓombi 
nadɨndɨ, ɓambʉfaniso nayɔ 

kpata. Ɓombi ɓɔmɔ ba꞉ʉngwa 
akʉ lɨkʉmbʉ lɔmɔ ndʉ anʉ 

Yelusalɛma.

Ɨgyagya nʉ ɓombi ngiɓa ɓa nʉ 
taa, jʉ ɓa꞊mʉta mʉtaa.

Ɨgyagya nʉ ɓombi ngiɓa ɓa 
amati ʉ ikoko, jʉ Asʉɓɨɨ 
a꞊nisingo 'ʉtʉma singoo.

Ɨgyagya ninu ati ngia 
ɓaɓio-ɔɔ ninu kʉbʉla 

aka ekoo ʉ asɛmɛ. Kweni 
ɨgyagya, bombokeni nʉ 

ɨgyagya jʉ ʉkʉa wɔɔ ʉja 
waninu kusiɓo ekoo ɓisi.

Kyɨeni moni ngika maninu kusigio. Kʉ 
ɓwanɨ ʉɓɨɨ nguʉndɛnʉ waɓio ndʉ 

mombi ngia a꞉tɨa ɨkáa ngiangɔ ekoo 
ikopi, chʉkɔmʉ ekoo masasaɨ.

Nɔɔdya ɓatanga ekoo moni 
ngika ka꞊ka ɓisi. Hateni-zʉ pɛɛ 
Ɓʉngama ɓʉ Asʉɓɨɨ, ɓamoni 

nga ɓɔmɔ ɓa꞊kpata tiga mbise.

Mombi ambʉkʉkwanana 
kʉkyananakɨa ɓangama ɓapɨnɨ 
wati mʉngono. Yaɓio Asʉɓɨɨ gʉ 

yɛmɔ lɨkyɛmɛ.

Mesu ka wanga wʉ ndʉtʉ, Ndʉ 
mesu ngikʉsɔɔ kaɓio-zʉ tʉkʉ 
muɗo, ndʉtʉ ngiisɔɔ kʉ iɓomu 
yaɓio tʉkʉ amati wʉ wanga. 

Ɨkyɛmɨngana, ndʉ mesu ngikʉsɔɔ 
kakweso, ndʉtʉ ngiisɔɔ kʉ iɓomu 

yaɓio tii tʉkʉ amati ʉ umomo.

Pɨmɨeni pɨmɨaa! Jʉ 
mombi ngia aakanga moi 
ambʉmʉtananɨa, ʉ꞉kɨnda 
nayɔ tʉkʉ kɨndaa amati ʉ 

'ʉtʉma nguangɔ.

Kyɨeni moni kɔɔ muɗɔ akʉ ɓaɗi, 
chʉkɔmʉ naɓio kʉpanana. 

Kʉndeni ɓakwa ɓʉndɛnʉ, 
nambuɓio naɓɔ tʉkʉ 

kʉtɨa Asʉɓɨɨ.

Kyɨeni ɓangɛ tʉkʉ moni ngika 
naakʉnda ɓʉnɨkyɨa inu.

Ɓisi mʉngana anʉ Kapɛlɛnaumu, ɓombi ɓa꞉mʉmanakɨa 
anambamba ʉ ɨkáa ngia Yeso i꞉nye-ɛɛ…

Yambʉkʉkɔmʉ aka ka꞊ɓa-
ɔɔ amati ʉ ungbutu wʉ 

ɓombi ngua.

Ɨmanɨ 
yakʉkyɨanɨa 

ekoo ʉ ʉpaʉ?

Ɓʉsɨeni sɨaa. Ɓadii ngiɓʉnanɨ 
ɓanʉ baya yɛɛ ɓʉmʉ.

Yɨkwanana 
kumusingo ɨngbaa 

ekoo ʉ ʉpaʉ nʉ 
ɓʉkwaɨ ngiɓangɔ 

kʉtaa.
Ɓʉ꞉napɨa ɓʉɓɨɓɨ 
ngiɓʉsɔɔ pɨaa.

Masɨa anʉ ʉpanʉ 
kʉpɨa mombi ɓʉɓiɓi, 

nʉ akwanana kʉ kusigo 
ɓɔ: Maa, chɨka ɓʉkwaɨ 

ngiɓʉsɔɔ, wambʉkɨndaka.

Ɨmanɨ iya ya zɨazɨa, gʉ kusigio 
jakɛsɨ ɓɔ ‘Ɓʉ꞉napɨa ɓʉɓiɓi 

ngiɓʉsɔɔ pɨaa’, gʉ ɓɔ ‘Maa’ ?

Tʉkʉ Asʉɓɨɨ ɛyɔ kʉ 
nangana aakwanana 
kʉpɨa mombi ɓʉɓɨɓɨ.

Akʉzɨaka Asʉɓɨɨ!

Ya ndʉ ananɨ! Ajʉ 
wʉkɔ kɔnɨ ɓiɛ?

Ya ɨkyɛkyɛɓʉmʉ!
Jakɛsɨ a tiga 
kʉkɨndaka!

Ʉna! Ma tiga 
kʉkɨndaka... 

Yeso ʉ꞉nahiiso 
hiisoo!

Ɨkyɛmɨngana ɓombi kʉ 
ɓuɓomu ɓambakabaya kuu 

ngia yɨ Asʉɓɨɨ, nadɨndɨ 
ɓʉkʉʉ ɓʉ kanisa iɓa ɓanayɔ 

kʉkanga ɓʉ gbɛ kʉnɨna ɓɔ ajʉ 
akʉ kʉkpata mapanʉ ɓiɛ. Kʉ 
ɓwanɨ ʉpanʉ wambʉkɔmʉ 

kutitio kʉkyɨa kuu akʉ ɓisi ɓʉ 
humuo ngiɓa ɓʉ Ɓayuda…

Mombi ngia a ɨkɔndɔ iwe 
iyakɛ. Ajʉ kʉkwanana 

kʉkyɨa ɓʉɗo gʉ ɓɔ kʉkyɨa 
ɓʉɓiɓi akʉ ɓisi ɓʉ humuo 

ngiɓa ɓʉ Ɓayuda ɓiɛ?

Yumo ɨkɔndɔ 
ngiisɔɔ.

Mʉhɨa hɨaa.

Kʉkwanana 
kupipo 

mombi ngia!

Ɓangama ɓʉ ɓakanisa 
ɓʉ Yelusalɛma 

ɓʉkwanana kʉmbɨa ɓɔ 
mombi ngiakɛ akubunzo 

ɓombi 'ʉtʉ. 

Jʉtanɨ nanʉ ʉɓá? Baya 
ngiindɛnʉ ya gba?

Makʉʉɓɨɨ 
tisalɨaʉ-ee! 

Kakuindio-ee!

Ɓombi ɓambʉkwa 'ʉnganga ... Yeso ɓamɓʉʉngwa nanɨ ɨzɔ nʉ 
ɓakpataka ngiɓangɔ nʉ ɨngbɔɔ akʉ yapuu yɨ Galilaya.

Kateni-zʉ! 
Kate!

Ɓambʉsanga masʉa wʉ mepo nʉ wagba wʉ mondu 
akʉ mepo kinye-ɔɔ mʉkatanɛ. Kʉ nɨma ngiinanɨ...

HUUUUU
UUU!

Seni!

Tɨsɨa ɓaka 
kukumunio amati 

ʉ ɓanɛmbʉ 
ngiɓa.

Mʉnʉ ɓɔ Ndiba, 
jʉ ka ɓaja.

Wʉnʉ ta?
Ɔwɛ 'ʉtʉma wʉ 
aɓɨa! Ɓʉa amati 
ʉ mombi ngia!

Yeso Mwana 
ʉ Asʉɓɨɨ 

ngia a ekoo 
nadindɨ 

wakʉkʉnda 
nɛmɛ kʉkyɨa 

tanɨ?

Kingono ya 
tʉkʉ ɔwɛ 

Yeso!

... Mombi mʉngana iya mɨtʉma 
yɨ ɓabɨa yi꞉nye nayɔ 

kʉkyananaka ambʉɓwanɨa !

Huuu! Ya 
tʉkʉ ɛyɔ!

Yeso akʉka!

Tʉa andɔɔ, kʉɓɨa moni 
kʉ muɓomu ngika 
Asʉɓɨɨ ʉnakyɨaa.

Kʉsa ɨzɔ nɔwɛ!

Sa! Ʉngwa 
aka 

ʉngwaa!

Mʉhɨa hɨaa!

?

Manɔwɛ kusigio ɓɔ ɛmɛ 
mambʉkʉkwanana kʉkyɨa ɨkyɛmɛ akʉ 

ɛmɛ makʉɔngɔ. Yambʉkʉkwanana gʉkʉ 
ɗɛkɛkɛ. Mambʉkɔmʉ kʉhata kʉkyɨa 

moni ngika ɛmɛ makʉɔngɔ maakʉnda, 
ɨkyɛmɨngana maakyɨa tʉkʉ ɓʉkʉnda ɓʉ 

Asʉɓɨɨ jʉ kʉ ɛyɔ a꞉natʉma 

Yeso i꞉nye sa kʉ gomu kʉta akʉ mʉa wɔɔ katanɛ. Iikwa mbise ʉ nɨta nʉɓutu kʉ pi, 
ambumbomboko ɓatitima kumi 
nʉ ɓapɨnɨ. Ambʉɓʉtʉma ɓapɨ 
ɓapɨɨ akʉ izi kʉ iɓomu amati 

ɨkʉmbʉ, nʉ naɓɔ kunzo ʉpanʉ 
ekoo mɨtʉma yɨ ɓabɨa nʉ ekoo 

ʉ ɓakwisikiso.

Ɔɔ Pɛtɛlɔ nʉ Andelea ɓa 
ɓaaɓʉa mʉngana.

Kʉndʉ ɔɔ Yakɔbɔ 
nʉ Yʉanɨ…

Abana kʉndʉ ɔɔ 
Filipo nʉ Natanaɛlɨ.

Kuu yɛɛ ɨja, ɨkyɛmɨngana ɓombi ɓʉ kuu ɓa 
ɗɛkɛkɛ. Teni Makʉʉ watɨnɨ ʉnɨtʉmɨa 

ɓombi ɓʉ kuu aka ekoo bʉa masɔɔ.Ɓakpataka kumi nʉ ɓapɨnɨ 
ngiɓʉnanɨ ɓa꞉tʉa tii tʉkʉ nʉ 
ɨgyagya akʉ kuu ngiindaɓʉ. 

Mbise ngiinanɨ Yeso akʉkʉnda 
kʉsa naɓɔ akʉ mʉa wɔɔ katanɛ. 

Ɨkyɛmɨngana, ungbutu wʉ 
ɓombi wambʉkɔmʉkʉkʉnda 

naɓɔ kʉsɨa nʉ ɨhɔɨ. 

Seni! Mombi kʉ uɓomu ngia 
anɨpʉkɨa, ʉnapʉkɨa kʉ ɛmɛ. 
Nʉ ʉpʉkɨa kʉ mombi ngia 

a꞉natʉma ɛmɛ.

Tiga nʉ Simoni iya i꞉nye manɨa 
ɨkʉmbʉ nʉ Yuda Ɨsɨkaliota

Ɔɔ Tadayɔ nʉ Yakɔbɔ 
ngia kɔmɔ.

Ɔ́ɔ Tʉma nʉ Matayɔ (iya 
i꞉nye lipisa manzanza akʉ 

ɓʉngama ɓʉ Ɓalɔma)

Ɓisi ɓakuwo, ʉna tɔ Yeso a tʉkʉ kʉpanɨa ɓombi nʉ kuhiiso ɓakwisikiso.

Filipo, ɓombi ɓaja ngiɓa ɓa꞊nyɨa nʉ 
idyo nyɨanɨ ɓiɛ? Jʉtanɨ nambʉkɔmʉ 

naɓɔ kunzo ɨkyɛmɛ yɛɛ ɨdyɛ?

Abana tʉkʉ ʉkʉa wʉ muyi 
ʉɓagɨna wambʉkʉndana 

kʉdyakakiso bombi ɓaja ngiɓa!

Mwana ɔɔ gue mʉngana aka ɓɔmʉ, 
anʉ mikati ɓɔkɔ nʉ sipe ɓepini. 

Ɨkyɛmɛ yɛmɔ yambʉkɔmʉ.

Wulikiseni ɓombi akʉ 
limbi. Imbi mɨngana 
ɓombi makumi ɓɔkɔ.

Yeso ambutuisio 
Asʉɓɨɨ ɨbɨba…

Ambʉɨpakɨa ɓombi mikati 
nʉ sipe ngiinanɨ.

Wati wʉndana ndanaa. Ɓombi ngiɓa ɓʉtʉtaka 
tiga aɓandaɓʉ. Inu ɗiteni masʉa wʉ mepo 

nambʉtapʉa amondu. Ɛmɛ ma-zʉ kutukuo kʉ 
aka ekoo ʉ ɨkpangba kʉta Asʉɓɨɨ.

Uneni! Ɓajaɨ kumi 
nʉ ɓapɨnɨ ɓuhuoko 
nʉ ɓadudu ɓʉ idyo 
ngiɓa ɓutukuo tʉkʉ 

ɓʉ kyɛɛ kyɛɛ.

Kingono ɛyɔ a tʉkʉ Masɨa 
ngia a꞉kwanana kʉka!

Kʉmʉchweni 
kuɓio ngama.

Iya Yeso a꞉ikiso idyo ɨja, kija ɓombi 
ɓa꞉dyakaka, ɓambumotoko kingono.

Tiga mbise ɔngɔ..

Nɔɔkumokɔmʉ, 
tʉkʉ ɛmɛ iya.

Makʉʉɓɨɨ ndʉ 
yaɓio kingono ɓɔ 
tʉkʉ ɔwɛ iinanɨ, 
natitio ɓɔ mʉka 
na akʉ wa-ɛɛ.

Ɨka 
Pɛtɛlɔ!

Makʉʉɓɨɨ, 
nahiisowu-eee.

Pɛtɛlɔ, 
jʉtanɨ 

wambʉkɔmʉ 
nʉ baya?

UUUh! 
Mabɨa uwa!

Ɓombi ɓaja ɓi꞉nye kʉkʉnda 
kʉnapɨa Yeso kuɓio ngama aka 
ekoo kpinyo ɓombi ɓʉ ɓʉngama 

ɓʉ Ɓalɔma. Ɨkyɛmɨngana, 
ɓombi ngiɓa ɓambikinye 

kʉbaya Yeso, iɓa ɓinye kʉbʉla 
moni ngikangɔ ɓi꞉nye tiga 

ɓaja nadɨndɨ. Yeso a꞉mbʉna 
ɓɔ moni ngikʉnananɨ ki꞉nye 

andɔngɔ ipindi. Ɓi꞉nye kʉhata 
ɨngbaa tɨmanɨ iya ɓombi 
ɓachakanakɨa-ɔɔ Yeso nʉ 

nayɔ kʉwa.

Makʉʉɓɨɨ, kʉʉngwa ati 
tɨmanɨ iya wa-ɔɔ aka ɓɔmʉ?

Ajʉ nanɛmɛ kʉhata tʉkʉ 
aka ekoo mikati ngia 
ma꞉ninzikio bɛ ɓiɛ. 

Ɛmɛ ma mukati ngua waanzo ʉɓɨɨ 
wʉ mɨtʉ yɨ ɨpá nʉ mɨtʉ yɨ ɨpá. 
Ndʉtʉ ngia yɨsɛmɛ iya makunzo 

aka ekoo ngia ɓɔ ɓombi kʉ ɓuɓomu 
ɓʉnyɨa nʉ ʉɓɨɨ.

Ɨkyɨkyɨɓʉmʉ tanɨ iya 
gue ngia a꞊nzo-ɔɔ ndʉtʉ 

ngiangɔ ɓɔ ɓʉidya?

Iinanɨ ya tʉkʉ moni kʉ ɓʉjangi

Nɔɔɓio kʉdya ɓatanga tʉkʉ aka 
ekoo kinyo iya mbise yaatambɨa 
tambɨaa, ɨkyɛmɨngana hateni 
kʉnyɨa nʉ idyo ngia yɨ mɨtʉ yɨ 

ɨpá nʉ mɨtʉ yɨ ɨpá.
Ajʉ nambʉkɔmʉ 

kʉkʉnda kʉsa ndʉ 
ɓangɛ ɓɨɛ?

Kuseni! Akʉpɨtaka 
ɓombi. Ikeni!

Kabi ɔɔ anɨ? Ɔwɛ Makʉʉɓɨɨ 
wanʉ ɨsaʉ ngia yɨ mɨtʉ yɨpá 

nʉ mɨtʉ yɨ ɨpá.

23



Nɔɔngakɨakɔmʉ mombi. Masɨa ʉkwanana 
kʉsa anʉ Yelusalema akʉ abi-ɛɛ kʉdya 

ɓʉka-ɓʉkaɨ nʉ niwo. Ɨkyɛmɨngana, mbise ʉ 
makwaa kaatu kija a꞊ɓʉa akʉ ɓʉnzaʉ. 

Wa Masɨa, Mwana ʉ 
Asʉɓɨɨ ngia a kʉkʉʉ.

Iya ɓi꞉nye tiga-ɔɔ nɨngbaa…

Naasigo ɓɔ 
ɛmɛ ma anɨ?

Andʉ 
tiga inu?

Ɓombi ɓɔmɔ 
ɓaasigo ɓɔ 
wa ɨgbɛ.

Ɓombi 
ɓaasigo-zʉ ɓɔ 
ɛmɛ ma anɨ?

Abi anʉ Yelusalema 
kʉ ɨtakɨ-takɨ.

Ɓʉyaa ekoo ʉ Yeso ɓi꞉nye 
kʉsɨnganaka tʉkʉ nʉ pɛɛ. 
Kija a꞉ʉngwa akʉ gɨpa ʉ 

Galilaya ɨzɔ nʉ ɓakpataka, 
nʉ ɓugue kʉndʉ ɓoi 

kʉsɨngana nʉ kyɨa kuu 
akʉ ɓagɨpa nga ɓɔmɔ anʉ 

Ɨsalaɛlɛ.
YELUSALƐMA

ƗSALAƐLƐ

GALILAYA

Moni kɔɔ maja ka ɓɔ kʉnda Asʉɓɨɨ nʉ angu 
ngiasɔɔ kʉ 'uɓomu, nʉ kʉnda ɓombi nga ɓɔmɔ 

kʉndʉ waakʉndana ɔwɛ makʉɔngɔ.

Pimiseni kusigo ɓɔ Asʉɓɨɨ 
a tʉkʉ mʉngana.

Mombi ngia akʉnda kuhiiso 
ʉɓɨɨ nguangɔ a꞊uyangiso 
yangisoo, ɨkyɛmɨngana 

mombi ngia a꞊yangiso ʉɓɨɨ 
nguangɔ aka ekoo asɛmɛ 

a꞊nyɨa nawɔ kʉtɔ.

Mombi ngia akʉnda nɛmɛ kʉkpata, 
ʉkwanana kugiso ʉɓɨɨ nguangɔ 
makʉɔngɔ nʉ kufuɓuo mʉsalaba 

nguangɔ, kija anakpata.

Izi ngia ɓi꞉nye dʉka-ɛɛ ɓombi yi꞉nye aɓei ʉ Yelusalɛma . Ɓalɔma ɓi꞉nye kyananaka ɓombi ɓʉkaɨ naa.

Yeso Makʉʉɓɨɨ! 
Tɨnɨa ɓaka ikoko.

Ndʉ ɓakeɓukeɓu ɓi:nye kyɨa kʉsa 
kɨnda, ɓi꞉nye kyɨa kʉtʉɓanakɨa 

kumbiiso ɓombi ɓɔ ɓakʉka nɨngbaa.

Ati ngiinanɨ, anʉ Yelusalɛma, yi꞉nye nʉ lɨkʉmbʉ lʉ ɓakeɓukeɓu. 
Keɓukeɓu i꞉nye kweso yɛɛ ɓɨɓɨ. Ɓakeɓukeɓu ɓinye wulo lɨkʉmbʉ 

danga nʉ ɓombi ngiɓa ɓambikinye nʉ kweso ngiinanɨ. 

Uneni ɓakeɓukeɓu! 
Ɓombi ɓʉ 'ʉsʉgʉ! 
Ɓombi ɓʉ 'ʉsʉgʉ!

Seni kʉpanana 
akʉ meso kʉ 

ɓakumu-kumu.

Kʉsa akʉ ɓakumu-kumu ɓa-ɛɛ… ɓɔ 
ɓʉtɨkangaka ndʉtʉ?

Ajʉ ka꞊hɨa hɨanɨ ɓiɛ?

Ikeni-ee!

Kʉ꞉hɨa hɨaa!Kange! 
M̌ʉ꞉hɨa hɨaa!

Ʉngwa ɨkʉʉ! Ɓaya 
ngiisɔɔ yɨ꞉nahiiso hiisoo, 

yambʉnaɓwanakiso. 

Ajʉ nʉhɨakɔmʉ-zʉ ɓombi kumi 
ɓiɛ? Ɓombi nʉɓɔkwɔngɔ ɓa tiga 

gbanɨ? Jʉtanɨ ɛɓɔ ɓʉkakɔmʉ 
kutuisio Asʉɓɨɨ ɨbɨba?

Aleluya! Asʉɓɨɨ 
a Iɗo! Asɛtɨ!

!?

Sieni ɓana ɓʉka ya andɛmɛ, 
jʉ Ɓʉngama ɓʉ Asʉɓɨɨ ɓa 
akʉ ɓombi ngiɓa ɓa ndʉ 

ɓana ngiɓaɓɛ. 

Aakʉnda ɓana nadɨndɨ.

Hɨa 
hɨaa!

Yeso aahiiso ɓombi ɓʉ 
ɓakwisikiso abana akʉ ɓɨsi ɓʉ 

humuo ngiɓa ɓʉ Ɓayuda.

Masia a꞉ka aka ekoo hata nʉ 
hiiso ɓombi ngiɓa ɓa꞉yangaa.

Jʉ Yeso i꞉nye sa ɔɔ ɓombi ngiɓa ɓi꞉nye kyananaka 
ɓɨɓɨ, ɓombi ɓʉ ɨndambʉ nʉ ɓombi ɓɔɔ ɓulipise 

manzanza iɓa ɓi꞉nye nʉ ɓayo nʉ Ɓalɔma.Ɓangama ɓʉ Ɓayuda anʉ 
Yelusalɛma ɓambʉtʉma 

lɨtɛlɛlɛ akʉ Yeso i꞉nye ambʉ 
ɓʉkɔ moni ngika Yeso aɓio 

kʉyaka ati ngia aɓio-ɔɔ 
kʉkɨnda jʉ ɓambikinye 

kʉbaya moni ngika i꞉nye 
kʉkyɨa engo.

Ɓambusoko Yeso 
anʉ Betania, 

ikʉmbʉ mɨngana 
tinene nʉ 

Yelusalɛma. Makʉʉɓɨɨ!

Makʉʉɓɨɨ, ambʉ́ ndʉ 
waakyɨa-sa kʉ aka, ambʉ́ 
mwana ʉ inoo uwokɔmʉ.

Malata! Mwana ʉ anʉ 
a꞊jʉkana akʉ ingyo jʉkanaa.

Ya ɓwanɨ, makʉmbɨa! 
A꞊jʉkana akʉ ingyo 

jʉkanaa akʉ ingyo ngia 
yɨ ɓisi ɓʉ 'upipio. 

Ɛmɛ ma jʉkana akʉ ingyo nʉ ʉɓɨɨ, 
mombi ngia anɛmɛ kʉbaya, aɓio 
kʉkʉʉ. Malata ajʉ wʉbaya moni 

ngika bayanɨ ɓiɛ? 

Oo, mʉbaya bayaa Makʉʉɓɨɨ! 
Ɔwɛ wa Masɨa, Mwana ʉ 

Asʉɓɨɨ iya a꞉kwanana jɛnɛ kʉka 
akʉ ɨtaka.

Nʉ꞉mʉnapɨa gba?

Ɨka, kʉna 
Makʉʉɓɨɨ!

Muɓonokeni magba kʉ 
lɨpʉkʉ, nambʉmʉsɨa kʉsa.

Tidoo, makʉkyɨa moni ngikakɛ 
aka ekoo ngia ɓɔ ɓʉbaya kusigo 

ɓɔ kʉ ɔwɛ wa꞉natʉma.Na꞊na imbangumba 
ngia yɨ Asʉɓɨɨ.

Makʉʉɓɨɨ, a tiga kumvo, 
yɨpa tiga makwaa ɓʉgɨna 

aka ɓa꞉mʉhʉna be-ɔɔ.

Ungwiseni ikopi ngia!

Anʉ Ɨsalaɛlɛ ɓi꞉nye pokoɓo mɨnda nʉ lɨpʉkʉ, nʉ nayɔ 
kʉnapɨa akʉ manzaʉ ngika ɓi꞉nye chwa amati ʉ ikopi.

Ajʉ ambakakyɨa-sa-zʉ 
tʉkʉ ikanzi ngia 

anangyo-ɔɔ ingyo ngia 
yɨ Lajalɔ ɓiɛ?

Uneni, Yeso 
akʉndɨa! I꞉nye 

mʉkʉnda 
kingono.

Lajalɔ, ɓʉa 
ya aɓei!

Ɓʉkʉʉ ɓʉ kanisa ɓambʉmbambanɨa ɓata 
nadɨndɨ, kʉna ɓombi ɓaja kʉkpata Yeso.

Mombi ngiakɛ akʉkyɨa 
ɓamoni ɓɔɔ ɓʉmbangɛ ɓaja.

Ndʉ kambʉkʉgbʉma moni ngikakɛ, 
Ɓalɔma ɓa꞊fɨa moni ngikakɛ ɓʉkaɨ.

Ɓa꞊tambiso ɨkáa yɨ Asʉɓɨɨ ngiindɛsʉ 
nʉ ɓombi ngiɓʉndɛsʉ tʉkʉ tambisoo.

Tungueni tɔ! Ya gɔ piɛ Iɗo 
mombi mʉngana kuwo 
chʉkɔmʉ pɛpɛ tii tʉkʉ 

ɓombi kʉ ɓuɓomu kuwo.

Yeso ngiinanɨ 
ʉkwanana tʉkʉ 

nʉ ingyo.

Kʉʉngwa iisinanɨ, ɓʉkʉʉ ɓʉ 
Ɓayuda ɓi꞉nye tii tʉkʉ kʉhata 
ɨngbaa ngia ɓa꞊fa-ɔɔ Yeso nayɔ 
kunzo akʉ likɔndɔ lʉ Ɓalɔma. 
Jʉ tʉkʉ ɛɓɔ bi꞉nye nʉ ʉpanʉ 
wɔɔ napɨɛ mombi nʉ 'ʉkɔmbɔ 

kʉɓʉya nayɔ kʉwa.

Yuda, sɨa moi 
ngia! A꞉pɨmakɨa 

malazi nguakɛ tʉkʉ 
kʉtambanakɨa 

hʉnanɨa ngiisɛmɛ.

Yi꞉nye piɛ iɗo 
ɓɔ ɓʉʉgaba, 
falanga ɔngɔ 
ɓambʉɨpakɨa 

ɓombi ɓʉ 
ɓanangyɨa.

Hikye! Malazi 
nguakɛ wa 

ɨgaɓʉ ɓʉmʉ.

Ati ngiinanɨ, ʉmbɔ wɔɔ ʉja 
wi꞉nye kʉwɨa anʉ Betesaida.

Malɨa!

Ɓangama ɓʉ Ɓayuda ɓakʉta 
ɨngbaa ngia ɓa꞊fa nayɔ Yeso. 
Abana ɓwanɨ kititi, Yeso i꞉nye 

tʉkʉ kʉsa akʉ gʉlʉ.

Ʉmbɔ wʉ Pasɨka wa ɓisi kʉ ɨtakɨ-takɨ. Ungbutu wʉ ɓombi wakʉsa anʉ Yelusalɛma. 

Tʉkʉ iya a꞉ɓʉya nayɔ, ɓombi 
kʉ ɓuɓomu ɓambʉɓɛnda liɓoɓo 

nayɔ kʉjananɨa. Ʉmbʉa akʉ mombi 
ngia akʉka akʉ ino 

yɨ Asʉɓɨɨ.

Ɨbɨba akʉ 
ngama ʉ 
Ɨsalaɛlɛ!

Yelusalɛma, ambʉ́ ndʉ 
wa꞉mbɨa aka ɓaanyɨa-ɔɔ 
nʉ majɨɔ. Ɨkyɛmɨngama, 

wambʉkɔmʉ kʉkʉnda 
kʉnyɨa nakɔ

Kuoo! 
Oyi-eee!

Kuoo!

Moni ngikakɛ 
kambʉkɔmʉ 

nisu kʉkataa.

Ɨtaka kʉ 
Iɓomu ya nayɔ 

kʉkpata.

Kʉ nɨma, ngiɨnanɨ Yeso 
ambukumunio...

Amati ʉ ɨkáa yɨ Asʉɓɨɨ ɓombi ɓi꞉nye kyɨa 
kʉgabiso kumbo nʉ kʉɓaliso falanga. 

Ɨkyɛmɨngana, apɛpɛ tɨmanɨ 
iya a꞊kwanana kuhiiso ɓombi 

kʉʉngwa akʉ ɓʉɓɨɓɨ?

Ati ʉ ɓakɔndɔlɔ ngiɓa ɓi꞉nye 
ɓʉwa, ɓɔmɔ ɓi꞉nye nzo apɛpɛ 
ɔngɔ amati ʉ ɨkáa yɨ Asʉɓɨɨ 
aka ekoo ʉpɨa wʉ ɓʉɓɨɓɨ.

Akʉ ʉmbɔ wʉ Pasɨka, 
ɓi꞉nye wa ɓakɔndɔlɔ.

Ɨkáa yɨ Asʉɓɨɨ ngia yɨ 
Yelusalɛma yi꞉nye izi ngia 
Ɓayuda ɓi꞉nye junikio-ɔɔ 

kʉta Asʉɓɨɨ.

Ɨkáa yɨ Asʉɓɨɨ yɨkwanana 
kuɓio ɨkáa yɨ nɨta. Ʉneni-
zʉ, inu nʉɨnɨtanakiso tiga 

ɨkáa yɨ ɓombi ɓʉ ndiɓo! 

Yɨkwanana tʉkʉ 
kʉhata ɨngbaa tɨmanɨ 

kamʉwa nayɔ.

Gue ngia anʉ ɗite. 
Ɨkyɛmɨngana, ɓombi kʉ 

ɓuɓomu ɓa tiga nayɔ 
kʉkɔ tii tʉkʉ ɛyɔ. 

Ma꞊ninzo 
Yeso nzoo.

Ka꞊nanzo mikpekpe yɨ 
falanga makumi kaatʉ, 

ɨgaɓʉ yɨ bayo mʉngana. 

Yuda iinanɨ, 
mʉngana ʉ 
ɓakpataka 
ngiɓangɔ. 

Ndʉ maninzo Yeso, 
na꞊nanzo falanga 

'ʉpɨtanɨ? 

Ɨkyɛmɨngana, chʉkɔmʉ 
akʉ wati wʉ ʉmbɔ. 

Kambʉkɔmʉ kʉkʉnda ɓɔ 
ɓombi ɓʉchakanaka wati 

wʉ ʉmbɔ wʉ Pasɨka.

Kʉhateni ɨngbaa 
yɨ ɓufili nayɔ kʉfa 

kambʉmʉwa.

Tiga amati ʉ makwaa ngika 
ki꞉nye pɛɛ ʉ Pasɨka, Yeso 
ɨ꞉nye tʉkʉ kʉpanɨa ɓombi 

amati ʉ ɨkáa yɨ Asʉɓɨɨ, abana 
ndʉ ɓangama ɓʉ ɨkʉmbʉ 
ɓambikinye kʉbaya kititi. 

Nɨpasɨ ngiinanɨ, ɔɔ Yeso nʉ ɓakpataka ngiɓangɔ kumi 
nʉ ɓapɨnɨ ɓa꞉junikio akʉ gʉlʉ akʉ ʉmbɔ wʉ Pasɨka. Ma꞊kyɨa moni 

ngikʉnanɨ 
nuɓutu ngia.

Ma akati ʉndɛnʉ 
ndʉ mombi ʉ kuu.

Ɨkyɛmɨngana, ndʉ mombi 
akʉnda kuɓio ngama ati 

ʉndɛnʉ uɓio bayo ʉndɛnʉ.

Ɓangama ɓʉ ɨtaka ngia ɓaanapɨa 
ɓombi nga ɓɔmɔ naɓɔ 

kʉkyananakɨa, ɨkyɛmɨngana inu 
nʉkwananakɔmʉ kʉkyɨa ɓwanɨ.

Mi꞉nye pongo kʉtanɨa 
kʉdya idyo yɨ Pasɨka 
ngia ɨzɔ ninu pɛɛ ngia 
madya-ɔɔ ɓʉka-ɓʉkaɨ.

Makʉʉɓɨɨ, wambʉkʉnajaɓa mɨtɨndɨ 
ndʉ wʉnɨtanaka bayo kpa!

Kʉ ɓwanɨ, Makʉʉɓɨ́ɨ 
wɔɔnajaɓakɔmʉ tʉkʉ mɨtɨndɨ, 

najaɓa 'ʉtʉ kʉ jaɓaa.

Mombi ngia 
aakyɨa 

ʉjaɓanenɨ 
ndʉtʉ, 

yaakwanana 
ʉjaɓana tii 

tʉkʉ mɨtɨndɨ. 

Pɛtɛlɔ, ndʉ mambʉkʉnajaɓa mɨtɨndɨ, 
kambʉkʉɓio nɔwɛ akʉ ɓayo gʉkʉ ɗɛkɛkɛ!

Ya tʉkʉ iɗo inu nɛmɛ kusoko ɓɔ 
Makʉʉɓɨɨ nʉ Mʉpananakɨa. Ndʉ 
aka mʉ꞉nɨjaɓa-ɔɔ inu mɨtɨndɨ, inu 
ɓieni kʉkyɨa ati ʉndɛnʉ ngbanga 

kʉ ɓwanɨ.

Mombi mʉngana 
ati ʉndɛnʉ akʉsa 

nɛmɛ kʉgaɓa. Chʉkɔɔ!

Ajʉ ɛmɛ ɓiɛ?

Yuda, moni ngika 
wakʉkʉnda kʉkyɨa engo, 

kʉkyɨa tʉkʉ gagaa.

Pɛtɛlɔ, pɛɛ ngia gue ʉ 
kɔɓɔ a꞊natɨa-ɔɔ waɓio 

wʉpanatateni nɨsɨ kaatʉ.

Makʉʉɓɨɨ, ma꞊nakpata mʉa 
kʉ uɓomu. Ma꞊nzo ʉɓɨɨ 

nguʉsɛmɛ ekoo asɔɔ.

Ndʉ ɓʉkʉnda ɓaɓio ati ʉndɛnʉ, 
ɓombi kʉ ɓuɓomu ɓambɨa kusigo ɓɔ 

inu na ɓakpataka ngiɓʉsɛmɛ.

Chɨkeni mukati ngua, uwa 
wa ndʉtʉ ngiisɛmɛ.

Chɨkeni vinyo ngia, iya a miniki 
ngikʉsɛmɛ ika ka꞊chichio aka ekoo 

ʉ ʉpɨa wʉ ɓʉɓɨɓɨ ngiɓʉndɛnʉ. 
Nɨngbaa ngiinanɨ Asʉɓɨɨ akʉnapɨa 

Agɔmɔ ngia wʉ ɨtakɨ-takɨ ati 
ʉndɛnʉ nayɔ.

Mu꞉ninzo ʉpanʉ wʉ 
ɨtakɨ-takɨ. Kʉndaneni 
ati ʉndɛnʉ kʉndʉ iya 
ɛmɛ maanɨkʉnda inu.

Ɓʉɓʉkyieni moni 
ngikakɛ kʉ gomu 
nɛmɛ kutunguo…

Nɨpasɨ ngiinanɨ, Yeso ɨzɔ nʉ ɓakpataka ngiɓangɔ 
kumi nʉ mungana ɓambʉʉngwa akʉ ɨkʉmbʉ 

ngiinanɨ. Yuda ambʉkɔmʉ ɨzɔ naɓɔ…

Maninu kʉsɨa ɨkyɛmɛ mɨngana ngia 
Tidoo a꞊nɨtʉmɨa. Ya 'Ʉtʉma wɔɔ Tu 

uwa waɓio ninu kʉsalɨa nʉ waɓio 
makwaa kʉ muɓomu amati ʉndɛnʉ.

Inu naambɨa ɨngbaa 
ngia yaasa akʉ ma-ɛɛ 

kʉsa mbiaa.

Ɛmɛ ma ɨngbaa, ingono nʉ 
ʉɓɨɨ. Mombi ambʉkʉɓʉya 
ɔɔ Tidoo ʉɓaenikɔmʉ 'upi 

akʉ ɛmɛ. 

Tukueni aka. 
Makʉsa kʉta 

mwanɔngɔ danga.

Tidoo, yɨkwananakeni, nʉʉngwisio 
ɓaka ʉpata wʉ ɓʉka-ɓʉkaɨ ngua.

Wɔɔsɨakɔmʉ 
ɓʉkʉnda 

ngiɓʉsɛmɛ 
kʉkyɨanɨa, 

ɨkyɛmɨngana 
tʉkʉ 

ɓʉkʉnda 
ngiɓʉsɔɔ 

ɓʉkyɨanɨa.

Ɓa꞉fa Yeso, ɓambʉsa nayɔ. Ɓakpataka kʉ ɓuɓomu 
ɓambʉnanzana nʉ bangʉ ɓʉ waa, ɓambʉmʉsɨa.

Chʉkɔɔ. Nɔɔkyɨakɔmʉ 
gʉkʉ ɨkyɛmɛ!

Ajʉ wʉ꞉gaba Masɨa 'ʉpi 
nayɔ kʉmwa ingyegye 

tʉkʉ gabanɨ ɓiɛ?

Makʉʉɓɨɨ ajʉ 
kʉmana naɓɔ ɓiɛ?

Wʉsaaka, 
Mʉpananakɨa!

Mombi ngia 
ma꞊munaputo, ambʉ 
iinanɨ. Mʉfeni faa!

Jʉtanɨ nakʉkwaa tɔɔ akʉ wati wɔɔ 
ɓʉkaɨ ndʉ uwakɛ? Jʉkaneni! Mombi 

ngia anɛmɛ kʉgaba ʉka kaa!

Yambʉkɔmʉ ɓwanɨ!

Yambʉkɔmʉ ɓwanɨ kpa! 
Musimio tʉkʉ tidoo.

Makʉmbɨa ɓɔ wi꞉nye bɛ kʉ ananɨ. 
Nʉ ɔwɛ wa tʉkʉ 'Ugalilaya!

Ɔwɛ wa tʉkʉ mʉngana ʉndaɓʉ, 
yambʉkɔmʉ-zʉ ɓwanɨ?

Yata! Ɛmɛ 
mambakamʉmbɨa 

kpa!

Ajʉ nambakakyɨa-
sa ɨzɔ nayɔ ɓiɛ?

Pɛtɛlɔ ambukumunio akʉ 
ɨmbaa yɨ ngama ngia ɔɔ ʉja.

Ɓambʉsa nʉ Yeso apɛɛ ʉ ɓangama ɓʉ Ɓayuda, kija ɔɔ 
Pɛtɛlɔ nʉ Yʉanɨ ɓi꞉nye tiga nayɔ kʉkpata mbise ɓʉ kɛlɛ.

Ʉzɨaka Asʉɓɨɨ! Ʉkwanana 
tʉkʉ nʉ ingyo. Tʉkʉ Ɓalɔma 

ɓʉtɨna 'ʉkɔmbɔ nguangɔ.Wu꞉sigo sigoo!Ajʉ wa Mwana ʉ Asʉɓɨɨ ɓiɛ?

Kʉɓa ɔngɔ, ɓambʉsa nʉ Yeso akʉ basa 
ɔɔ tɨnɛ 'ʉkɔmbɔ ngia wʉ Ɓayuda.

Kwa ɨgbɛ, tɨɓɨa ɓɔ 
anɨ iya ʉnaɓɨndaa.

Yeso ɓambujunikio 
mesu nʉ Pɛtɛlɔ…..

Yakoko-
yakoo!

Mʉnakɔmʉ ɛmɛ ɨngbaa yɨ 
moni yɛɛ ɓɨɓɨ gʉkʉ mɨngana 
amati ʉ mombi ngia. Ya ɓisi 

ɓʉ ʉmbɔ wʉ Pasɨka. 
Ma꞊niɓunio anɨ? Balaba gʉɓɔ 

Ngama ʉ Ɓayuda?

Ingono ya 
ɨmanɨ?

Ɛmɛ ma꞉ka 
tʉkʉ kʉmaya 

ingono.
Wʉ꞉kyɨa-
zʉ ɨmanɨ?

Ajʉ wambʉkɔmʉ nʉ moni 
kɔɔ mutisie akʉ mɨkɔmbɔ 

ngia ɓununapiikio akɛ ɓiɛ?

Ɓambʉsa nʉ Yeso apɛɛ ʉ Pilato ngama ʉ gɨpa ʉ Ɓalɔma. 
Ɓangama ɓʉ Ɓayuda ɓambʉpʉpɨa Yeso moni apɛɛ ɓombi, 

nʉ nayɔ kunapiikio lɨngbaa lʉ moni kʉ di di di.

Majɨkanatanɨ, 
Ngama ʉ Ɓayuda. 

Mambʉkɔmʉ ɛmɛ amati 
moni kʉ miniki kʉ mombi ɔɔ 

ngbingbii ngiakɛ.

Ɓu꞉ɓono Balaba ɓonoo. Ɓa꞉mʉfa aka 
ekoo 'ʉtʉ wɔɔ ɓʉmʉ nʉ dʉka ɓombi.

Wa 'uɓununikie! 
Ɓʉkʉndakɔmʉ 

nayɔ kuɓono ɛyɔ.

..., 37, 38, 39!

Ndʉ wakanyo tʉkʉ nayɔ 
kuɓono, wambukuɓio tii 

adii ʉ Kaisala.

Aachɨkana ndʉ a 
ngama!

Mʉɓakaka ekoo 
ʉ mʉsalaba!

Inu nakʉkʉnda ɓɔ mʉkyɨa 
tiga mombi ngia ʉnʉ ɓɔ 

Yeso akɛ tanɨ?

Balaba!

Balaba!

47



Mʉkangeni! 
Gue kingono!

Mʉɓakaka ekoo 
ʉ mʉsalaba!

Mʉɓakaka ekoo 
ʉ mʉsalaba!

Mʉɓakaka ekoo 
ʉ mʉsalaba!

Pilato ambʉnapɨa lɨkɔndɔ ngilangɔ 
kʉbaya ɓɔ ɓʉɓakaka Yeso ekoo 

mʉsalaba nayɔ kʉwa. Yeso 
ambufuɓuo mʉsalaba nguangɔ akʉ 

mɨngyɛndʉ ngia yɨ Yelusalɛma.

Mʉa ngua wɔɔ dʉkɛ ɓombi 
wi꞉nye aɓei ʉ gʉlʉ. Ɓaasoko 
mʉa nguʉnanɨ ɓɔ Gɔlɔgɔta 
inyi yɛngɔ ɓɔ izi yɨ ikpoko-

kpoko yɨ 'ʉtʉ.

Nanɨ, ɓasʉda bambʉɓakaka 
Yeso ekoo ʉ mʉsalaba.

Tidoo, ɓʉpɨa ɓaka 
pɨaa jʉ ɓambʉkɔmʉ 
kʉmbɨa moni ngika 

ɓakʉkyɨa engo.

Ɓa꞉ɓakaka Yeso ati ʉ ɓombi 
ɓapɨnɨ ɓɔɔ ɓʉdʉkɛ ɓombi.

Kija mbise ngiinanɨ Yuda 
a꞉dya batanga ekoo ʉ moni kʉ 

muɓomu ngika a꞉kyɨa.

Mʉ꞉kyɨa 
ɓɨɓɨ.

Mʉ꞉gaba mombi 
ngiakɛ ʉkyɨenikɔmʉ 
gʉkʉ moni kɔɔ ɓɨɓɨ.

Moni ngakʉnanɨ kambʉkɔmʉ 
gʉkʉ ɨkyɛmɛ akʉ isu. Iinanɨ 

yɨnakanga tʉkʉ ɔwɛ!

Pilato a꞉ɓakiso igbiti yɨ ʉɓaʉ 
ekoo mʉsalaba iya ekoo ɔngɔ 

ɓa꞉tɨndakɨa akʉ maɗaɗa kaatʉ 
ɓɔ: “Yeso, Ngama ʉ Ɓayuda.” 

Yeso ambʉtata 
vinyo ɔɔ kɔɨ.

Ɓasʉda bambʉɓɛnda lɨpʉkʉ 
ngilangɔ akʉ gbanda.

Wi꞉nye hiiso 
ɓombi nga ɓɔmɔ!

Ndʉ waɓio mwana ʉ 
Asʉɓɨɨ ijo ti-zʉ yɛɛ ɨsɨ!

Hɨana-zʉ ɔwɛ 
makʉɔngɔ, 

wambutihiiso 
isu kʉ hiisoo.

Ajʉ ɔwɛ wambakakumo Asʉɓɨ́ɨ 
ɓiɛ. Isu kakʉdya ɓʉka-ɓʉkaɨ 
tʉkʉ aka ekoo moni ngika isu 
ka꞉kyɨa, ɨkyɛmɨngana mombi 

ngiakɛ ʉ꞉kyɨakɔmʉ moni kɔɔ ɓɨɓɨ 
gʉkʉ ɗɛkɛkɛ.

Natunguo ɓaka kʉ tunguoo 
ati ngia wa꞊kumunio-ɔɔ amati 

ʉ Ɓʉngama ngiɓʉsɔɔ.

Kingono, ɓʉɓʉnɨ waɓio ɨzɔ 
nɛmɛ amati ʉ Paladiso.

Moni…kusio 
tiga… sioo.

Asʉɓɨɨ ngiasɛmɛ, 
Asʉɓɨɨ ngiasɛmɛ, 
wʉ꞉nasɨa jʉtanɨ?

Taa yɨ 
mepo…ya 

nɛmɛ.

Tidoo, mʉ꞉napɨa 
'ʉtʉma nguʉsɛmɛ akʉ 

lɨkɔndɔ ngilʉsɔɔ.

Tiga nʉ 'usoti ɨpá akʉ 
itindikio, ɨpá yambʉsɨa 

jɨa, mʉa kʉ uɓomu 
wambʉka tʉkʉ umomo.

Malɨa, inye ʉ Yeso, nʉ Yʉanɨ, 
mʉngana ʉ ɓakpataka ngiɓangɔ, 
ɓa꞉maa anambamba ʉ mʉsalaba.

Ɨtakɨ-takɨ ngiakɛ na 
tiga inye ʉ mwana 
nʉ mwana angɔ.

Yeso a꞉tɨnɨa 'ʉtʉma nʉ saa 
ʉ nʉɓɔkʉɔngɔ ngia wʉ ‘usoti, 
Sʉda mʉngana ambʉmʉchwa 
jaga akʉ ngaja, kija mepo nʉ 

miniki ka꞉ɓʉa akʉ ɨpɨ ngiinanɨ. 

Mubio kʉ Asʉɓɨɨ kanisu 
kusigio ɓɔ: “Ɓa꞉sa nayɔ akʉ 

ɓaadʉka-ɛɛ ɓanama ngbanga 
ndʉ mwanʉ kɔndɔlɔ.”

“Ɓa:mʉchwa nʉ jaga nʉ nayɔ 
kʉkyananaka aka ekoo ɓʉɓɨɓɨ 
ngiɓʉndɛsʉ.” Tiga ɨtakɨ-takɨ 

ngiakɛ u꞉wu woo.

Ajʉ ɛyɔ a Masɨa ngia 
a꞉kwanana jɛnɛ kʉka ɓiɛ?

Kuseni kʉta ndʉtʉ 
ngiangɔ ɓɔ kʉɨhʉna.

Ɔɔ Yɨjɛfʉ ngia wʉ Alimatɛa nʉ Nikɔdɛmʉ ɓambʉchɨka ndʉtʉ 
ngia yɨ Yeso. Ɓambuipokoɓo nʉ ɨpʉkʉ yɛɛ wʉlʉ-wʉlʉ nʉ 

nayɔ kʉnapɨa amati ʉ ɓʉnzaʉ ngiɓa Yɨjɛfʉ a꞉tambanaka, kija 
ɓa꞉kuto ikopi yɛɛ ɨja akʉ moni kɔngɔ ɓʉ gbu. 

Moni tɨmanɨ 
kʉkyananakɨaa?

Ɓʉnzaʉ ɓa 
amati tʉkʉ 

kʉ uno.

Iya ɓa꞉kɔ nayɔ moni 
ngikʉnanɨ, ɔɔ Pɛtɛlɔ nʉ 

Yʉanɨ ɓambʉngwɨa kɨnda 
ɓangʉ kʉsa akʉ ɓʉnzaʉ…

Ikopi ngiinanɨ yi꞉nye tiga 
itutue anambamba!

Jʉtanɨ nakʉhata mombi ngia a 
kʉkʉʉ ati ʉ mɨnda? Ʉɓʉa piɛ 
akʉ ɓʉnzaʉ ɓʉaa. Seni kʉɓɨa 

ɓakpataka ɓangɔ ɨsaʉ ngiinanɨ.

Mbise ʉ ɓisi ɓʉ humuo, ɓoi 
ngana ngana ngiɓa ɓi꞉nye 
akʉ didima ɓambʉsa akʉ 

ɓʉnzaʉ…

Mʉpananakɨa!

Wɔɔnafa nʉ ndʉtʉ. 
Ɓɨa ɓanduku ɓʉsɛmɛ 
ɓɔ makʉtʉa ɔɔ Tidoo 
ngiasɛmɛ iya akʉ Atɔ 

ʉndɛnʉ, ɔɔ Asʉɓɨɨ 
ngiasɛmɛ iya akʉ 

Asʉɓɨɨ ngia ʉndɛnʉ.

Malɨa!
Ɓuungwiso Makʉasɛmɛ 

ungwisoo. Ndʉ yaɓio ɓɔ kʉ 
ɔwɛ wu꞉muungwisoo, naɓɨa 
ɓaka ɓɔ wʉ꞉mʉnapɨa gbanɨ!

Inoo wakʉndɨa ɨmanɨ? 
Wakʉhata anɨ?

Malɨa ambʉsa tinene 
nʉ ɓʉnzaʉ...

Makʉʉɓɨɨ 
nʉ Asʉɓɨɨ 
ngiasɛmɛ!

Tʉkʉ ɛmɛ iinanɨ! 
Kangeni-zʉ likɔndɔ 

nʉ mɨtɨndɨ ngiisɛmɛ!

Majɨɔ kuɓio 
ɨzɔ ninu!

Kʉ nɨma ngiinanɨ…

Abana ɔɔ Malɨa 
nʉ Pɛtɛlɔ 

ɓʉ꞉mʉna kʉ naa!
Kʉ꞉na Makʉʉɓɨɨ naa!

Kija ɓa꞉tʉa anʉ Yelusalɛma kʉ nɨma ngiinanɨ 
kʉgbʉka ɓakpata ɓʉ Yeso ngiɓɔmɔ.

Iya ɓi꞉nye tiga-ɔɔ kʉdyakaka, 
kija 'uɓika nguʉnanɨ wʉndaɓʉ 

wa꞉ngɨtɨa kʉ nɨma ngiinanɨ.

Ambʉ gʉ pu yi꞉nye tʉkʉ Yeso!

Ajʉ inu nambʉbayakɔmʉ sina moni kʉ lɨgbɛ ɓiɛ? Ajʉ 
ɓa꞉tɨndakɨakɔmʉ-zʉ ɓɔ yɨkwanana Masɨa ʉdya ɓʉka-
ɓʉkaɨ ɓiɛ? Moni ngikʉnanɨ kʉ muɓomu ɓakʉtɨndakɨa 

tʉkʉ amati ʉ Muɓio kʉ Asʉɓɨɨ.

Kʉ isiinanɨ, ɓakpataka ɓapɨnɨ ɓʉ Yeso iɓa 
ɓi꞉nye ɓuhue nʉ ikoko ɓi꞉nye kʉyakanaka 
ɨzɔ nʉ mombi ɔɔ ɓaɛ ɨngbaa ekoo ingyo 

ngia yɨ Yeso. 

Ikeni, kʉdyakakeni ɨzɔ!

Mʉpananakɨa!

Giseni ti-zʉ mɨkaʉ 
ngiindɛnʉ nʉ wagba 

ngua wɔmɔ.

Yɨkyɨanɨa ta! 
Sipe ɨpʉɔ! 

Tʉkʉ Makʉʉɓɨɨ iinanɨ!

Chʉkɔɔ! 
Kʉfakɔmʉ 

gʉkʉ ɨkyɛmɛ.

Inu ɓadii, ajʉ na-zʉ kʉ 
nʉ ɨkyɛmɛ yɛɛ ɨdyɛ aka?Yeso ambʉɓwanɨa ɓakpataka 

ngiɓangɔ amati ʉ makwaa 
makumi ɓʉgɨna. Ungbutu wʉ 

ɓombi mɨa ɓɔkɔ wa꞉mʉna, 
kija ɓakpataka ɓa꞉tʉa kʉ anʉ 

Galilaya. Ɓisi mʉngana ati ngia 
ɓakpataka ngana ngana ɓi꞉nye 

tiga-ɔɔ kʉfa sipe… 

Mbise ʉ yaka moni 
ngikʉnanɨ, Yeso 

ambuzununio kʉsa ekoo 
ɓisi, a꞊tʉa sina kʉndʉ aka 
a꞉sigo-ɔɔ ɓɔ a꞊ka kʉtɨna 
'ʉkɔmbɔ wʉ ɓombi kʉ 

ɓuɓomu…

Pimiseni kusigo ɓɔ ma ɨzɔ ninu makwaa kʉ 
muɓomu kʉɓʉya tʉkʉ akʉ 'upipio wʉ ɨtaka.

Ma꞉nyɨa nʉ ʉpanʉ kʉ uɓomu ekoo 
ɓisi nʉ akʉ ɨtaka. Seni ɨtaka kʉ 
iɓomu, nambunicho ɓombi kʉka 

ɓakpataka ɓʉsɛmɛ. Nambuɓuɓatiso 
akʉ ino yɨ Tidoo, Mwana nʉ 'Ʉtʉma 
wɔɔ Tu. Ɓʉpanɨeni kuɓoto mapanʉ 
kʉ muɓomu ngika ɛmɛ ma꞉nɨpanɨa.

Nakpata!

Kʉ ɓwanɨ, pɨmakɨa 
ɓakɔndɔlɔ ngiɓʉsɛmɛ!

Oo, Makʉʉɓɨɨ, 
waambɨa tʉkʉ ɓɔ 

maanakʉnda kʉndaa.

Yeso akuɓukuo Pɛtɛlɔ 
iɓukie ngiakɛ nɨsɨ kaatʉ…

Pɛtɛlɔ, ajʉ 
waanakʉnda 
kʉndanɨ ɓiɛ?

Mʉa kʉ uɓomu akʉ ɨtaka, 
ɓakpataka ngiɓa ɓʉ Yeso 

ɓaajunikio ɨzɔ kʉta Asʉɓɨɨ 
nʉ popoko Bibilia. Ɓaaɓundo 
mukati nʉ kʉɨpaka ʉpata wʉ 
vinyo kutunguo ingyo ngia yɨ 
Yeso. Ɓaajunikio ɨzɔ kʉpana 

ɓʉkʉnda ngiɓa ɓʉ Asʉɓɨɨ ngiɓa 
ɓa amati mɨtʉma ngiindaɓʉ.

A꞉fuɓuo ɓʉɓɨɓɨ 
ngiɓʉndɛsʉ ati 

ngia a꞉wo-ɔɔ ekoo 
Mʉsalaba. Iikwa 
isu ka꞉sɨa-ɔɔ ʉɓɨɨ 

wʉ ɓʉɓɨɓɨ nʉ kuɓio 
tiga nʉ ʉɓɨɨ ngua 
waakataa Asʉɓɨɨ.

Ɨsaʉ ngiinanɨ 
ɓa꞉ɨɓɨakɨa 'upi akʉ 

ɓabalʉa kʉ ɓɨakɨaa.

Yeso a Mwana ʉ Asʉɓɨɨ!

Ɓakpataka ngiɓa ɓʉ Yeso ɓabi akʉ ɨtaka kʉ uɓomu abana 
ndʉ ɓombi ɓambʉkɔmʉ kʉbaya moni kangɔ kititi.

Ingyo yambikinye 
yaɓaa Yeso 

angu. Asʉɓɨɨ 
ambʉmʉjʉkaniso 
akʉ ingyo. Yeso 

i꞉nye mombi ʉ pɛɛ 
kukumunio amati 

ʉ ɨbɨba ngia yɨ 
Asʉɓɨɨ.

Yeso ambʉsa, ɓakpataka 
ngiɓangɔ ɓambutukuo nayɔ 

kusiɓo anʉ Yelusalɛma ɓinyeni 
amati ʉ nɨta Asʉɓɨɨ. Kija 

'Ʉtʉma wɔɔ Tu uwa wa 'Ʉtʉma 
wʉ Asʉɓɨɨ wa꞉ɓijio. 'Ʉtʉma 
nguʉnanɨ ɛwɔ kʉ uwa wi꞉nye 
amati ʉ Yeso, uwa ɨtakɨ-takɨ 

ngiakɛ wa kʉ amati ɓakpataka 
ngiɓangɔ. 'Ʉtʉma nguʉnanɨ 

waakyɨiso ɓakpataka kʉka ɓombi 
ɓʉ ɨtakɨ-takɨ, ɓatɛmʉ ɓʉ Yeso 

Klisito.

Asʉɓɨɨ a꞉kʉnda ʉɓɨɨ kingono iiya a꞉nzo-
ɔɔ Mwana ngiangɔ ɔɔ nangana. Mombi kʉ 

'uɓomu ngia amʉbaya ambʉkʉyangaa, 
ɨkyɛmɨngana a꞊nyɨa nʉ ʉɓɨɨ wʉ mɨtʉ yɨ 

ɨpá nʉ mɨtʉ yɨ ɨpá.

Yeso aanakʉnda 
kʉndaa. Mutuisio ɨbɨba 

wambumubibiso!

Yeso a꞉kwananakiso 
ɓombi kʉkyɨa ɓʉkʉnda 

ngiɓa ɓʉ Asʉɓɨɨ.

BIBILIA
Uduɓa ngua wʉ Yeso ɓa꞉ʉngakanakiso amati ʉ Bibilia. Yambʉkɔmʉ nʉ 
ɨtaɓʉ nga yɛmɔ gʉkʉ mɨngana iya ɓa꞉ɨpopoko nʉ iya ɓaaipopoko nɨsɨ maja 
kʉɓaa Bibilia. Ya ɨtaɓʉ ngia yanʉ lɨtaɓʉ lɨja amati ɔngɔ. Ɓa꞉tɨndakɨa lɨtaɓʉ 
ngilʉnanɨ kʉ liɓomu amati ʉ mugo 1500. Ɓa꞉ndaniso tiga kʉtɨndakɨa Bibilia 
kʉ 'uɓomu amati ʉ mugo 1900 ika ka꞉ɓaa. Muduɓa kʉ di di di ka amati ɔngɔ 
ika kaapananiso aka Asʉɓɨɨ aakyɨa-ɔɔ kuu amati ʉɓɨɨ wʉ ɓombi ngiɓangɔ. 
Uduɓa ngua wʉ Yeso waapana ɓʉ ngbɛlɛ ngbɛlɛ ɓɔ Asʉɓɨɨ a anɨ.

UDUƁA NGUA WɄ YESO
Uduɓa ngua wʉ Yeso 
waʉtɨndakɨɛ amati ʉ lɨtaɓʉ 4 
ila laangakanakiso ʉɓɨɨ ngua 
wʉ Yeso. Muno kɔngɔ ka kʉ ika 
kʉ ɓombi ngiɓa ɓalɨtɨndakɨa. 
Ɓombi ngiɓʉnanɨ ɓalɨtɨndakɨa 
ɛɓɔ kʉ ɓuɓomu ɓi꞉nye tʉkʉ akʉ 
ɓɔndɔ ɓʉ Yeso.

1. Matayɔ - 'ʉkpataka wʉ 
Yeso. I꞉nye mombi ɔɔ lipise 
manzanza. Ɛyɔ a꞉ngaka moni 
kumbiiso aka Yeso i꞉nye kyɨa-ɔɔ 
kuu amati ʉɓɨɨ ngua wʉ ɓombi 
ɓʉ Ɨsalaɛlɛ (Ɓayuda) 

2. Malɨkɔ - Ɛyɔ i꞉nye kʉ mwana 
ʉ ɓandambʉ ati ngia Yeso 
i꞉nye-ɔɔ kʉkyɨa kuu. A꞉tɨndakɨa 
ɨsaʉ ɗɛkɛkɛ ekoo ʉ ɓamoni ɓɔɔ 
ɓʉmbangɛ ngiɓa Yeso i꞉nye 
kʉkyɨa engo. 

3. Luka - I꞉nye mʉnganga. Ɛyɔ 
makʉɔngɔ ambɨakɔmʉ Yeso. 
A꞉ngaka tʉkʉ moni ngika Yeso 
i:nye kʉkyɨa engo amati ʉ ʉɓɨɨ 
ngua wʉ ɓombi.

4. Yʉanɨ - I꞉nye kʉ 'ʉkpataka wʉ 
Yeso. Ɛyɔ akʉpananiso ɓɔ Yeso a 
anɨ. Yeso a Asʉɓɨɨ, iya a꞉nɨtanaka 
mombi aka ekoo ʉ ɓwanakiso 
ɓombi akʉ ɓʉɓɨɓɨ ngiɓʉndaɓʉ.



NɄTANƗA NGIA YƗ YESO
Malɨa inye ʉ Yeso, i꞉nye 
ambʉsenikɔmʉ ɨɓaa ati ngia 
a꞉nʉta-ɔɔ Yeso. I꞉nye-zʉ tʉkʉ 
aunabi kʉɓʉya aka Yeso a꞉nʉtanɨa-
ɔɔ. Asʉɓɨɨ a꞉kwaisio ɓwanɨ tʉkʉ 
aka ekoo ngia ɓɔ Yeso ʉnʉtanɨa. 
Moni kɔɔ mʉmbangɛ ngikʉnanɨ 
ɓakʉtɨndakɨa amati ʉ lɨtaɓʉ ngila 
lʉ jɛnɛ, pɛɛ ʉ ɓɔndɔ ɓʉ Yeso. Yeso 
a꞉nʉtanɨakɔmʉ ndʉ ginda gʉ yemɔ 
ndʉ mombi ɔɔ mbɨanɨɛ. A꞉nʉtanɨa 
tʉkʉ amati ʉ ɨkáa yɨ ɓanama jʉ izi 
yɛmɔ yambikinye. ƁAMONI ƁƆƆ 

ƁɄMBANGƐ NGIƁA 
ƁɄ YESO
Yeso a꞉kyɨa ɓamoni ɓɔɔ ɓʉmbangɛ 
ɓaja. Bibilia aachwa ɓombi kʉɓaa 
makumi ɓʉgɨna iɓa Yeso a꞉ɓuhiiso 
ɓakwisikiso. Ɨngbaa akʉ ɓamoni 
ɓɔɔ ɓʉmbangɛ ngiɓʉnanɨ Yeso 
a꞉pananiso angu ngia wʉ Asʉɓɨɨ 
nʉ ɓʉkʉnda ngiɓangɔ. A꞉pananiso 
ɓɔ Asʉɓɨɨ aakʉnda salɨa ɓombi 
ngiɓangɔ, nʉ aakʉnda ɓɔ ɓuɓio 
tʉkʉ nʉ ɨgyagya.



NƗTA ASɄƁƗƗ
Ndʉ wata ʉpɨa wʉ ɓʉɓɨbɨ ngiɓa waakyɨa nʉ ndʉ wakʉnda kuɓio nʉ ɓayo nʉ 
Asʉɓɨɨ, wʉkwanana kʉta nɨta ngiakɛ. 
Asʉɓɨɨ ngia wʉ ɓʉkʉnda, waanakʉnda ɓʉkaɨ.
Wa꞉tʉma Yeso, mwana ngiasɔɔ ɔɔ nangana.
Ɛyɔ a꞉wo ekoo ʉ mʉsalaba aka ekoo ʉ ɓʉɓɨɓɨ kʉ ɓuɓomu ngiɓa ma꞉kyɨa. 
Mʉnata ɓɔ napɨa ɓʉɓɨɓɨ ngiɓa ma꞉kyɨa pɨaa. Mʉnata ɓɔ napɨa tʉkʉ pɨaa. 
Asɛtɛ jʉ wa tʉkʉ nʉ wagba nguʉsɛmɛ. Maakʉnda wati kʉ uɓomu ɓɔ muɓio 
tʉkʉ wasɔɔ. 
Maakʉnda ɓɔ muɓio tʉkʉ mombi asɔɔ wati kʉ uɓomu.
Makʉta ɓɔ nasalɨa kuɓio tʉkʉ nʉ ʉɓɨɨ ngua wa ngbanga nʉ uwa wakʉkʉnda 
muɓio-ɔɔ kʉkɨndaka. 
Ɓio ɓaka tʉkʉ anambamba asɛmɛ wati kʉ uɓomu.
Asɛtɛ jʉ wʉkɔ nɨta ngiisɛmɛ kɔɔ. 
Ɔwɛ waakyɨa tʉkʉ moni ngika waanzo agɔmɔ ekoo ɔngɔ.

INGYO NGIA YƗ YESO 
NɄ JɄKANA NGIANGƆ 
AKɄ INGYO

Yeso a꞉wo akʉ moni kʉ ɨmanɨ? Moni ekoo ɔngɔ ka amati ʉ Bibilia.
Wati nga wɔmɔ ɓombi kʉ ɓuɓomu ɓaakyɨa moni kɔɔ ɓiɓɨ. Moni ngikʉnanɨ 
kambakakataa Asʉɓɨɨ nʉ kaamukwiso 'ʉnganga nʉ kaamudyiso ikoko 
nadɨndɨ. Moni ngikʉnanɨ ɓaakusoko ɓɔ ɓʉɓiɓɨ. Ɓʉɓiɓɨ ngiɓʉnanɨ kʉ 
ɓuɓomu ɓaanangyo ɓombi kuɓio nʉ ɓayo nʉ ɔɔ Asʉɓiɨ. 
Iiya Yeso a꞉ka-ɔɔ ya akʉ ɨtaka.Tʉkʉ akʉ ɓʉkʉnda ɓangɔ makʉɔngɔ Yeso 
a꞉ndanda 'ʉkɔmbɔ wʉ ɓʉɓɨɓɨ ngiɓʉndɛsʉ. 'Ʉkɔmbɔ nguʉnanɨ wi꞉nye ingyo. 
Jʉ Yeso a꞉wo aka ekoo ʉ ɓʉɓɨɓɨ ngiɓʉndɛsʉ iiya ɓɔ kakwanana tiga kuɓio 
nʉ ɓayo kʉtɔ nʉ ɔɔ Asʉɓɨɨ. Ɨkyɛmɨngana yɨkwanana kʉta ʉpɨa wʉ ɓʉɓɨɓɨ 
ngiɓa ka꞉kyɨa. 
Mbise ʉ ingyo ngiangɔ kija Yeso a꞉jʉkana akʉ ingyo. Asʉɓɨɨ ambʉmʉsɨa 
ɓata kuɓio kʉkʉʉ. Ya ɨngbaa ngia Asʉɓɨɨ a꞉pananiso-ɔɔ ɓɔ anʉ ʉpanʉ ekoo 
ʉ ingyo. 
Ɨtakɨ-takɨ ngia Yeso a tiga kʉkʉʉ ɨzɔ nʉ Asʉɓɨɨ. Jʉ a tiga kʉkʉʉ akwanana 
kuɓio ayoo ʉndɛsʉ wati kʉ 'uɓomu. Akʉkʉnda nisu kʉsalɨa ɓɔ kuɓio tʉkʉ 
nʉ ʉɓɨɨ ngua waɓio nayɔ kukwiso ɨgyagya.

INU NɄ YESO

Uduɓa ngua wʉ Yeso wambʉkɔmʉ 
nʉ 'upipio. Yeso i꞉nye adii ʉ 
ɓombi ɓaja nadɨndɨ, abana kʉndʉ 
ɓʉɓʉnɨ. Ɨtaka ya꞉nɨtana nɨtanaa. 
Ɓombi ɓaja ɓambakakɨnda tii 
ekoo ʉ ɓapunda gʉ yɛmɔ ekoo ʉ 
ɓafalasɨ, ɨkyɛmɨngana ɓaakɨnda 
ekoo ʉ mituka yɛmɔ ekoo ʉ ɓanvɨɔ. 
Ɨkyɛmɨngana, yambʉkɔmʉ ɨkyɛmɛ 
ngia ya kʉ di ɔɔ Yeso. Ɛyɔ a wati kʉ 
uɓomu tʉkʉ tinene nisu kʉndʉ iya 
i꞉nye kɨndaka-ɔɔ anʉ Ɨsalaɛlɛ 
Akʉkʉnda kuɓio adii asɔɔ ɓʉɓʉnɨ 
abana ndʉ ambakanyɨa akʉ mesu 
kititi, a tʉkʉ ɛyɔ gbagba kʉndʉ i꞉nye 
jɛnɛ pɛɛ. Wakwanana nayɔ kʉkɔ, nʉ 
wambʉkwana nayɔ kʉ kʉkʉnda. 

Ajʉ wakʉkʉnda kʉmbɨa moni kɔmɔ 
ekoo ʉ Yeso nʉ ʉɓɨɨ nguangɔ ɓiɛ? Kʉ 
ɓwanɨ, wʉkwanana kʉkyɨa lɨngbaa lʉ 
moni ngilalɛ:

Faniso kupopoko Bibilia tʉkʉ ɔwɛ 
makʉɔngɔ.
(Yɛmɔ wafaniso nʉ ɨtaɓʉ ngia yɨ 
Luka.)

Faniso kʉta Asʉɓɨɨ
Iinanɨ ya kʉyakanaka nʉ Asʉɓɨɨ 
wambuɓio nayɔ kʉkɔ tʉkʉ ɛyɔ. 
Yambʉkɔmʉ kʉta kʉyaka moni kɔɔ 
ɨkyɨkyɨɓʉmʉ.

Ɓio kʉyakanaka nʉ ɓombi nga 
ɓɔmɔ aka ekoo Yeso nʉ aka ekoo ʉ 
masaʉ kʉ Bibilia. Yeso aakʉnda ɓɔ 
ɓakpataka ngiɓangɔ ɓuɓio kujunukio 
izi mɨngana ɓambuɓio kunzono igue-
gue nʉ kʉmbɨa moni maja ekoo angɔ. 



YESO A MASƗA Iya ya muduɓa kingono ekoo ʉ Yeso Masɨa. Ɛyɔ 
i꞉nye amati ʉ ɨkʉmbʉ yɨ Ɨsalaɛlɛ yɨpa tiga mugo 2000. Mombi 
kʉ 'uɓomu ngia ɓi꞉nye junukio nayɔ i꞉nye mʉmbangɨa nadɨndɨ. 
Mombi gʉkʉ mʉngana ambikinye kyɨa 'ʉgbʉ wʉ moni ngika ɛyɔ 
i꞉nye kyɨa. Mombi gʉkʉ mʉngana ambikinye yaka moni ngika ɛyɔ 
i꞉nye yaka. Akʉ ɛyɔ i꞉nye kyɨa ɔɔ tʉkʉ moni kɔɔ mʉmbangɛ ki꞉nye 
kyɨa kʉkyɨanɨa. Nʉ ɓombi kʉ ɓuɓomu ngiɓa ɓi꞉nye kyɨa ɨzɔ nayɔ 
nʉ iɓa ɓi꞉nye kyɨa nayɔ kʉkɔ i꞉nye ɓukwiso tʉkʉ ɨgyagya. Kija kʉ 
nɨma ngiinanɨ 'upipio wambʉka. Kija ɓakwa ngiɓangɔ ɓa꞉munzo 
akʉ lɨkɔndɔ lʉ ɓombi nayɔ kʉwa. Ɨkyɛmɨngana iinanɨ yambikinye 
'upipio wʉ moni.

